
Musterið á 
Hvalsnesi 

Fratnhald afforsíðu 
Magnús var fæddur 20. júlí 

1840 á Berjanesi, Vestur-Land-
eyjum. Foreldrar Magnúsar voru: 
Magnús Ólafsson, bóndi á Efstu-
Grund, fæddur 1797, dáinn 2. 
mars 1879 og Oddný Jakobsdótt-
ir, fædd 1798 í Eyvindarhóla-
sókn, dáin 9. júní 1884. Magnús 
lærði steinsmíði hjá Birni Guð-
mundssyni og vann við byggingu 
Alþingishússins. Hann hlóð veggi 
Innri-Njarðvíkurkirkju og var 
langt komin með að hlaða veggi 
Hvalsneskirkju þegar hann 
drukknaði. I bæklingi um kirkj-
una sem sóknarnefnd Hvalsnes-
kirkju gaf út er sagt frá því að 
smíði predikunarstólsins hafi ver-
ið byggingarmönnum áhyggjuefni 
þar sem þeir óttuðust að fá ekki 
nægilega gott efni í smíði hans. 
Þá rak á fjöru mahoní tré mikið 
sem stóllinn var smíðaður úr. 

Jafnt að utan sem innan er 
kirkjan ákaflega falleg og vel við 
haldið. Við allar endurbætur hef-
ur verið Iagt kapp á að kirkjan 
héldi sínu upprunalega útliti. 

Ketill Ketilsson yngri í Kotvogi, 
átti Hvalsnestorfuna árið 1904. 
Þá voru gerðar talsverðar endur-
bætur á kirkjunni og lokið við að 
mála hana að innan en hún hafði 
ekki verið máluð strax. Árið 1919 
gaf Ketill öllum ábúendum á 
Hvalsnestorfunni kost á að kaupa 
ábýlisjarðir sínar með samsvar-
andi hlut í kirkjunni, en kirkjan 
hafði verið bændakirkja en rekin 
af söfnuðinum, og var það til árs-
ins 1942 þegar eigendur hennar 
óskuðu eftir því að hún yrði safn-
aðarkirkja. 

Þegar Hvalsneskirkja var byggð 
var hún ekki einangruð og það 
var ekki fyrr en árið 1945 sem 
það var gert. Tíu árum síðar var 
rafrnagn sett í kirkjuna, hún raf-
lýst og hituð upp með rafmagni. 

Altarið er frá 1867 og altar-
istaflan sem er frá svipuðum tíma 
er mikið listaverk. Hún sýnir upp-
risuna og er máluð af Sigurði 
Guðmundssyni. Minni kirkju-
klukkan er frá 1820, einnig silf-
urkaleikur og korpóralklútur. 
Tinskál sem kirkjan á er með ár-
talinu 1824 og skírnarfrontur 
sem merkileg saga fylgir, að Er-
lendur Guðmundsson bóndi á 
Stafnesi hafi smíðað hann og gef-
ið þáverandi kirkju á Hvalnesi. 
Erlendur var rúmliggjandi þegar 
hann vann verkið og segir sagan 
að hann hafi verið lamaður frá 
mitti en eftir að hann hafði lokið 
smíðinni og fært kirkjunni grip-
inn hafi hann komist á fætur. 
Stærri kirkjuklukkan, er gjöf frá 
sóknarbörnum 1874. Árið 1945 
voru miklar endurbætur gerðar á 
kirkjunni sem Guðjón Samúels-
son hafði yfirumsjón með. Að 
innan er kirkjan máluð og skreytt 
af Aka Grans, málarameistara í 
Keflavík. Yfir kirkjudyrunum er 
bogadregin gluggi úr ópalgleri 
með helgimynd. Unnur Ólafs-
dóttir listakona, dótturdóttir Ket-
ils þess er kirkjuna byggði, hefur 
gefið kirkjunni fagra muni sem 
hún hefur unnið sjálf. Þar má 
meðal annars nefna hökul úr 
rauðu ullarklæði sem er skreyttur 
með íslenskum steinum, einnig 
altarisklæði og íslenska fána. 
Þessar gjafir fékk kirkjan frá 
Unni á árunum 1964 til 1971. 
Vigdís Ketilsdóttir frá Kótvogi gaf 
kirkjunni Guðbrandsbiblíu. 
Kirkjan á fjóra brúðarstóla sem 
henni voru gefnir þegár hún var 
nýbyggð. 'Pípuorgel var vígt og 
tekið í notkun 1985 en það var 
keypt fyrir framlög og gjafafé. 
Presturinn á Útskálum þjónar 
kirkjunni. 

Hvalsneskirkja er merkileg 
bygging og ekki síst fyrir það að 

Predikunarstóllinn, sem smíðaður 
var úr tré sem rak þar á stróndina. 

Altaristöfluna málaði Sigurður 
Guðmundsson. 

þar var fyrsta kirkja sem mesta 
trúarskáld Islendinga Hallgrímur 
Pétursson þjónaði. Arið 1811 var 
Hvalsnesprestakall lagt niður og 
sóknin lögð undir Útskála. 

Suðurnesjamönnum þótti Iang-
ur vegur að sækja kirkju og sóttu 
um til konungs að kirkjan mætti 
byggjast upp að nýju. Konungur 
leyfði það og var kirkjan upp 
byggð að heita mátti á kostnað 
ábúenda 1820. Þá voru í sókn-
inni tvö hundruð manns og þrjá-
tíu ábúendur. I lýsingu sem séra 
Sigurður Sívertsen gerði um 
Hvalsnesið segir: „Á Hvalsnesi er 
mikið tún, hólótt og greiðfært að 
mestu. Þar er útræði, all gott 

sund, sem Hvalsnessund kallast, 
nema í hafáttum. Lítið er um 
haglendi utan túns, því heiðin 
fyrir innan er uppblásin, og er að 
mestu leyti grjót- og sandmelar; 
þó hafnast þar vel sauðfé og er 
þar á vetrum einkar góð fjara fyr-
ir útigangsskepnur." Hvalsnes var 
á þessum tíma eign konungs, en 
óvisst um jarðardýrleika. Næsti 
bær sunnan við Hvalsnes er 
Stafnnes. 

Heimildir eru frá Þjóðskjala-
safni, lýsing Útskálaprestakalls 
1839 eftir séra Sigurð B. Sívert-
sen og samantekt úr sögu kirkj-
unnar sem Iðunn G. Gísladóttir 
tók saman. 

Ef tveir síðustu tölustafirnir í númerinu eru: 

22 77 
I hverjum aðalútdrætti eru dregnar út a.m.k. tvær tveggja stafa tölur og allir eigendur einfaldra miða með númeri 
sem endar á þeim fá 2.500 kr. vinning. Sé um Trompmiöa að ræða er vinningurinn 12.500 kr. Alls eru það 6.000 
miðar sem þessir vinningar falla á og vegna þessa mikla fjölda er skrá yfir þá ekki prentuð i heild hér, enda yrði 
hún mun lengri en sú sem birtist á þessari siðu. Allar tðlur eru birtar með fyrirvara um prentvillur. 

